
 
 

*E leai se totogi o ou fomaʻi faʻataulagaina mo nisi siaki faʻaauau pea 
*E tatau ona mafai ona e mauaina togafitiga faʻafomaʻi o loʻo faʻatupeina e le Mālo a Niu Sila 

 

 
 

 
 

 

PEPA FAʻAMATALAGA MO LE TAGATA AUAI 
SIAKIINA O LE ĀLĀTOTO AUTŪ O LE FATU MO SE FULA (AAA) 

 
 
O lenei fāata e leai se totogi o loʻo ofoina faʻatasi ma isi siakiina o se vaega lea o se tasi o saʻiliiliga lea o loʻo vaai ai le ʻausuʻesuʻe 

i aoga o le faia o lenei siaki i fafine Pasefika. 

Ua valaaulia oe e auai ona o oe se fafine Pasefika ma o loʻo fetaui lou matua ma le vaega lea e matou te fia faia ai lenei 

suʻesuʻega. 

O le ālātoto autū o le fatu e sau mai lou fatu agaʻi i lou pute. E masani ona tele e pei o lou lima matua. I tagata matutua, ae maise 

lava i latou e ulaula, e mafai ona puta se vaega o lenei ālātoto autū ma lapoʻa e pei o se paluni. O lenei mea e taʻu o le Fula o le 

Ālātoto o le Fatu. 

 

Aisea e manaomia ai ona fai saʻu siaki mo le Fula o le Ālātoto Autū o le Fatu?  

E toʻatele o i latou o loʻo fula le ālātoto autū o le fatu e latou te lē faʻalogoina e maʻi ma e 
faigata mo lou fomaʻi ona iloa se fula o le ālātoto autū o le fatu. Talu ai nei i Niu Sila na 
matou maua ai e maualuga le fuainumera o tane ma fafine Māori faʻapea foʻi tane Pasefika 
e maua i lenei maʻi o le fula o le ālātoto autū o le fatu. O lea la ua matou saʻiliili ai pe e 
moni foʻi lenei mea i fafine Pasefika. 
 

O le siaki e fai mo le fula le ālātoto autū o le fatu o se fāata e faʻatasi lava ona faia i lou 

olaga atoa. E tutusa lenei fāata ma le fāata e fai i fafine maʻitaga. E fua e lenei fāata le tele 

o le ālātoto autū o le fatu. O lenei fāata e lē tigā, e saogalemu ma e maufaʻatuatuaina ma e 

na o le 10 minute le umi. Pe a maeʻa le fāata o le faʻamatala atu e le faifāata le iʻuga o le 

fāata. 

O le a lafo foʻi le lipoti i lou fomaʻi. 

 

O nisi o I’uga e ono maua mai le fāata 

 Ālātoto autū o le fatu māloloina 
O le toʻatele e faʻamautinoa iai o loʻo māloloina o latou ālātoto autū o le fatu ma e lē toe 
manaʻomia nisi suʻega. 

 O loʻo vaivai ma iai se fula laʻitiiti 
Afai ua vaivai ma iai se fula laʻitiiti, o le a fai se tusi e te alu ai e vaai le vaega faʻapitoa mo 
gasegase o ālātoto i le Falemaʻi a Aukilani. O lenei taimi faʻatulagaina e leai se totogi o le a 
faʻatulagaina i totonu o le 12 vaiaso.* Atonu o le a ofo atu ia te oe nisi fāata e faʻaauau ai ona 
siaki lea tulaga. 

 O loʻo vaivai ma iai se fula telē 
Afai e telē tele le ālātoto autū o lou fatu o le a fai se tusi e te alu ai e vaai le vaega faʻapitoa mo 
gasegase o ālātoto i le Falemaʻi a Aukilani i le vave e mafai ai.* 

 

*  E pe ma le 20-40 tagata mai i le 1,000 o tagata ua mafai mauaina se fula o le ālātoto autū o le fatu ma ua mafai ona 

faʻatulagaina i latou e faia ni siaki faʻaauau pea (pe afai e laʻiitiiti se fula) pe faʻatulaga foʻi se taimi e vaai ai le fomaʻi faʻapitoa mo 

se togafitiga – e masani lava ona faia se taʻotoga (pe afai e telē se fula). 

(Ata na saunia ma le faʻatagaga o le 

NHS UK) 



 
 

*E leai se totogi o ou fomaʻi faʻataulagaina mo nisi siaki faʻaauau pea 
*E tatau ona mafai ona e mauaina togafitiga faʻafomaʻi o loʻo faʻatupeina e le Mālo a Niu Sila 

 

Maʻi o le lē tātā lelei o le fatu: 

 

 

 

 
PEPA FAʻAMATALAGA MO LE TAGATA AUAI 

SIAKIINA MO LE LĒ TĀTĀ LELEI O LE FATU 

O le ā le siaki mo le lē tātā lelei o le fatu? 
O se tulaga masani le lē tātā lelei o le fatu; e sili atu i le 80,000 tagatanuu o Niu Sila o loʻo maua ai.  
O nisi taimi e mafai ona faʻalogoina e tagata pe a “ese” a le tātā o latou fatu ma e te faʻalogoina le faʻamaʻimaʻi pe niniva ai. O isi 
tagata e latou te lē iloa e lē o tātā lelei o le fatu. E lē o tātāga ese uma e tutusa ma maʻi faʻapitoa lea o le lē tātā lelei o le fatu. 
 

Aisea e manaomia ai ona fai se siaki mo le lē tātā lelei o le fatu? 
O le iai o lenei maʻi faʻapitoa o le lē tātā lelei o le fatu e faʻateleina ai le avanoa e maua ai oe i maʻi o le pē o le tino (stroke). O le 
inu o fualaau e puleaina ai le lē tātā lelei o le fatu o le a faʻaitiitia ai le lamatiaga o le maua i le maʻi o le pē o le tino. O lenei vaega 
o le suʻesuʻega e saili ai pe e toʻafia tane o loʻo ola ma lenei maʻi ae e leʻi faʻamaonia muamua. 
 

O le ā le auala e faia ai le siaki mo le lē tātā lelei o le fatu? 
O lenei siaki e na o le tasi lava le minute e fai ai ma e faʻaaoga ai lou tumutumulima! E mafai ona vave ma maufaʻatuatuaina le 
faamaonia le maʻi o le lē tātā lelei o le fatu e ala i se meafaigaluega lea e faʻapipiʻi atu i se polokalame ua uma ona sefe i lou 
telefoni feaveaʻi. E faʻateleina le avanoa e maua ai le maʻi faʻapitoa lea o le lē tātā lelei o le fatu a o tatou faʻasolosolo ina 
matutua; o se iʻuga lelei nei o se tala lelei ae atonu e mafai ona toe siaki e lou fomaʻi oe i se taimi o i luma. 
 

 
 

 
O ā isi suʻega o le a matou faia?  
O le a matou siakiina lou toto ma siaki foʻi po o le ā lou umī ma lou mamafa. 
E matou te fia iloa foʻi le talaaga o lou ulaula tapaʻa mo lenei saʻiliiliga, o lea o le a matou fesili pe o le ā le umi talu na e ulaula ai 
poo oe na ulaula muamua ae ua taofi. Afai e te manaʻo e taofi lou ulaula tapaʻa e mafai ona matou fesoasoani atu. 
 

Faʻamatalaga e uiga i le Poloketi mo le Siakiina o le Ālātoto Autū i tagata Pasefika 
O le faia o lenei siaki o lou lava filifiliga; e lē manaomia ona e faʻamatala mai se mafuaaga e te lē fia auai ai. E lē suia ai lou 
mauaina o le tausiga faʻafomaʻi i le lumanaʻi mai i lou fomaʻi po se isi lava. E mafai na e filifili e fai na o le fāata e siaki ai le ālātoto 
autū o le fatu mo se fula. 
 

O le a e tupu i le faʻamaumauga ma iʻuga o laʻu siaki? 
O iʻuga mai i lou siaki o le a lafo lea i lou fomaʻi. O iʻuga ua uma ona aoteleina mai tagata auai uma o le a faʻaaoga lea i taulimaga 
e faʻatatau i le suʻesuʻega ae e leai ni faʻamaumauga e mafai ona iloagofie ai oe e faʻaaogaina.  
 

O a faʻamaumauga o le a matou aoina? 
O le a teuina lou pepa o maliega i se kapoti e lokaina ma faʻaleaogaina pe a uma le 10 tausaga. E leai ni faʻamaumauga e mafai 
ona iloagofie ai oe o le vaai ai se tasi seʻi vagana ai tagata suʻesuʻe ma le fomaʻi o loʻo e lesitala ai. 
 

O ai o loʻo faia lenei suʻe suʻega? 
O loo galulue le Waitematā DHB ma le Aukilani DHB faʻatasi ma fomaʻi i le vaipanoa o lo’o latalata ane i lenei suʻesuʻega.  
O lenei suʻesuʻega ua uma ona faʻamaonia e le Northern B Komiti o le Soifua Maloloina ma Mataupu tau Amioga Tatau mo 
Manaʻoga Faʻapitoa (Ref 19/NTB/227). 
 

O fea e mafai ona ou maua ai se fautuaga poo se fesoasoani? 

Tātā lelei le fatu: 

